
#! ‰¦WE @)!!
ᐱᓕᕆᐊᑦᓴᐅᑉ ᐃᓗᓕᖏᑦ
2011-ᒥ, ᑲᓇᑕᐅᑉ ᐱᓕᕆᔨᖏᑦ ᖃᐅᔨᓴᖅᑎᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᑦ (ᑳᓐᑕᒃ) ᐱᓕᕇᓐᓇᓚᐅᖅᑐᑦ ᐅᑭᐅᖅᑕᖅᑐᒥ ᐊᕙᑎᐊᓂᑦ ᓯᓚᒥᑦ ᖃᐅᔨᓴᖅᑎᑦ ᖃᐅᔨᓴᕐᕕᖓᓂ (ᐴᕐᓪ) ᓴᓇᔭᐅᓯᒪᔪᒥ ᓴᓂᐊᓂ ᑲᓇᑕᐅᑉ ᐊᕙᑎᓕᕆᔨᒃᑯᖏᑕ ᓯᓚᓐᓂᐊᕐᕕᖓᑕ ᔪᕇᑲᒥ, ᐊᐅᓱᐃᑦᑑᑉ ᕿᑭᖅᑖᓗᐊᓂ, ᓄᓇᕗᑦ.  ᑮᓇᐅᔭᐃᑦ ᖃᐅᔨᓴᐅᑎᒋᕙᑦᑕᕗᑦ ᓄᖑᓕᖅᑎᓪᓗᒋᑦ, ᐊᕐᕌᒎᔪᒥ ᖃᓄᐃᓕᐅᓗᐊᓐᖏᒻᒪᕆᑦᑐᒍᑦ, ᐱᓕᕆᐊᖑᓂᕐᓴᐅᓪᓗᑎᒃ ᓄᐊᑕᐅᓯᒪᔪᑦ ᖃᐅᔨᓴᐅᑎᑦ ᓄᑖᓂᑦ ᐱᓕᕆᐊᑦᓴᓕᐅᕋᑕ.  ᖃᐅᔨᓴᐅᑎᒥᓂᓕᒫᓂᑦ ᐊᑐᐃᓐᓇᕈᐃᓇᓱᐊᕋᓗᐊᖅᑐᒍᑦ ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥ ᖃᐅᔨᓴᖅᑎᓄᑦ ᑐᑦᓯᕋᕐᕕᑦᓴᐅᒐᔭᖅᑐᓂᑦ ᑎᑭᓵᑦᓴᓂᑦ.  ᖃᐅᔨᓴᐅᑎᑦᑎᓐᓂᑦ ᐱᓂᑯᓂᑦ ᑐᓂᓯᓯᒪᓕᖅᑐᑦ ᑲᓇᑕᐅᑉ ᐅᑭᐅᖅᑕᖅᑐᒥ ᖃᐅᔨᓵᒥᓂᕐᓂᒃ ᑎᑭᓵᑦᓴᓕᐅᖅᑎᓄᑦ.  ᑕᐃᒪᐃᑉᐸᓕᕐᒪᑕ ᐊᕐᕌᒍᑕᒫᖅ, ᐅᑭᐅᖅᑕᖅᑐᒥ ᓯᕿᓐᓂᐸᓪᓕᐊᓕᖅᑎᓪᓗᒍ ᖃᐅᔨᓴᓚᐅᖅᑐᑦ ᐊᑕᐅᑦᑎᒃᑯᑦ ᐊᐃᔅ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑎᖃᕆᓪᓗᑎᒃ ᐅᑭᐅᖑᕐᓴᓕᖅᑎᓪᓗᒍ ᐅᐱᕐᖓᑦᓵᕈᖅᐸᓪᓕᐊᑎᓪᓗᒍ. ᐊᕐᕌᒍᑦᑎᓐᓂ ᖃᐅᔨᓚᐅᖅᑐᒍᑦ ᓄᓇᕐᔪᐊᑉ ᐊᓕᒎᔭᐅᔭᖓ ᒥᑭᔪᐊᓘᓚᐅᖅᑐᖅ ᓯᕿᓐᓂᖃᑦᑕᓕᖅᑎᓪᓗᒍ - ᐅᑭᐅᖅᑕᖅᑐᒥ ᒥᑭᓂᖅᐹᖑᓚᐅᖅᑐᖅ ᓇᓗᓇᐃᖅᑕᐅᓯᒪᔪᓂᑦ - ᐊᒻᒪᓗ ᐊᐱᖅᑯᑕᐅᓯᒪᔪᒻᒪᕆᐅᔪᖅ ᑐᓴᕋᑦᓴᓕᕆᔨᓄᑦ ᒥᑭᓪᓕᓯᒪᓂᖓ ᐱᓪᓗᒍ.
ᐃᓚᒋᔭᐅᓪᓗᑎᒃ ᐱᖓᓱᐃᑦ ᐊᐅᓚᑦᓯᔨᒋᕙᑦᑕᕗᑦ, ᐅᐸᑦᑕᐅᓯᒪᓕᖅᑐᒍᑦ 20-ᖑᓄᑦ ᖃᐅᔨᓴᕐᕕᑎᓐᓄᑦ, 10-ᖑᔪᑦ ᐃᓕᓐᓂᐊᖅᑎᐅᓚᐅᖅᑐᑎᒃ (ᐅᐃᒍᖓ ᐃ ᑕᑯᒋᐊᕐᓗᒍ).  ᑮᓇᐅᔭᑎᒍᑦ ᐊᒥᒐᕐᓯᕙᒃᑲᓗᐊᖅᑐᑕ ᓄᑖᓂᑦ ᖃᐅᔨᓴᐅᑎᑦᓴᓂᑦ ᐱᒋᐊᖅᑎᑦᓯᔪᓐᓇᕋᑕ ᐊᒻᒪᓗ ᖃᐅᔨᓴᕐᓂᒃᑯᑦ ᐱᓕᕆᐊᑦᓴᓂᑦ, ᓱᓕ ᐅᖃᓕᒫᒐᓕᐅᖅᐸᑦᑐᒍᑦ ᖃᐅᔨᓴᖅᑎᓄᑦ ᐅᖃᓕᒫᒐᑦᓴᓂᑦ ᐊᒻᒪᓗ ᐅᓂᒃᑳᓕᐅᕈᑎᑦᓴᓂᑦ ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥ ᑲᑎᒪᕕᔾᔪᐊᖅᑐᖃᓕᕋᐃᑉᐸᑦ.  ᐃᓚᒋᔭᐅᕙᒻᒥᔪᒍᑦ ᐊᔾᔨᒌᓐᖏᑦᑐᓂ ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥ ᑐᑭᓯᒋᐊᕈᑎᒃᑯᑦ ᑲᑎᒪᓂᐅᕙᑦᑐᓂ. (ᐅᐃᒍᖓ ᐱ ᑕᑯᒋᐊᕐᓗᒍ).

ᐃᑲᔫᑎᑦᓴᐃᑦ ᐱᓕᕆᔾᔪᑎᒍᑦ ᐋᖅᑭᓱᑦᓯᐊᕐᓯᒪᓇᓱᐊᖅᐸᑦᑕᕗᑦ ᓱᓕ ᐃᓕᓴᐃᔨᓄᑦ ᖃᕆᑕᐅᔭᒃᑯᑦ (http://www.candac.ca) ᐊᒻᒪᓗ, ᐅᐱᕐᖓᓵᒃᑯᑦ, ᓄᑖᒥᑦ ᐱᓕᕆᐊᑦᓴᓕᐅᓚᐅᖅᑐᑦ ᑕᐃᔭᐅᔪᒥᑦ ᐃᓕᓐᓂᐊᖅᑎᑦ-ᖃᐅᔨᓴᖅᑎᑦ ᓯᓚᒥᑦ ᖃᐅᔨᓴᖅᑎᑦ ᑲᑐᔾᔨᖃᑎᒌᓐᓂᒃᑯᑦ ᖃᕐᒪᕐᑕᓕᒃ ᐃᓕᓐᓂᐊᕐᕕᒻᒥ ᖃᐅᓱᐃᑦᑐᒥ, ᓄᓇᕗᑦ ᐊᒻᒪᓗ ᐱᑯᕆᖕ ᓯᓚᑦᑐᓴᕐᕕᒻᒥ ᓂᐅᒫᕐᑲᑦᒥ, ᐋᓐᑎᐅᕆᐅ.  ᑕᐃᒫᐸᓗᑦᑕᐅᖅ ᑳᓐᑕᒃᑯᓐᓄᑦ ᖃᐅᔨᓴᖅᑎᑦ ᐱᓕᕆᕙᒻᒪᑕ, ᐃᓕᓐᓂᐊᖅᑎᑦ ᖃᐅᔨᓴᖅᐸᑦᑐᑦ ᓯᓚᒥᑦ ᐊᑐᖅᑐᑎᒃ ᐊᔾᔨᒌᓐᖏᑦᑐᓂᑦ ᖃᐅᔨᓴᖅᑎᓄᑦ ᖃᐅᔨᓴᐅᑎᓂᑦ ᑕᖅᑭᒐᓴᓄᑦ, ᐊᒻᒪᓗ ᓴᖅᑮᓪᓗᑎᒃ ᐊᒻᒪᓗ ᖃᓄᖅ ᐊᔾᔨᖃᕐᒪᖔᑕ ᐊᔾᔨᖃᑎᓐᖏᒻᒪᖔᑕᓘᓐᓃᑦ ᖃᐅᔨᓴᖅᐸᑦᑐᑎᒃ ᖃᐅᔨᓴᐅᑎᓂᑦ.  ᐱᓕᕆᐊᑦᓴᐅᔪᖅ ᐊᑐᓛᕈᒪᓂᐊᕐᒥᔭᕗᑦ ᓄᑖᓂ ᐃᓕᓐᓂᐊᕐᕕᓐᓂ ᐅᐸᓚᐅᕐᓯᒪᓐᖏᑕᑦᑎᓐᓂ, ᑭᓯᐊᓂ ᖃᑦᓯᓄᑦ ᐃᓕᓐᓂᐊᕐᕕᓐᓄᑦ ᐅᐸᒍᓐᓇᓂᐊᕐᒪᖔᑦᑕ ᒪᓕᒍᑎᖃᕐᓂᐊᕐᒥᔪᒍᑦ ᑮᓇᐅᔭᓂᑦ ᐊᑐᐃᓐᓇᕆᔭᑦᑎᓐᓂᑦ. ᑐᓴᕋᑦᓴᓕᐊᕆᕙᑦᑕᕗᑦ ᑎᑎᖅᑲᐃᑦ ᓱᓕ ᑎᑎᕋᐃᓐᓇᓂᐊᖅᑕᕗᑦ ᐱᕕᖃᓕᕋᐃᒍᑦᑕ (ᐃᓚᓕᐅᑎᓯᒪᔪᑦ) ᑕᑯᑦᓴᐅᑎᖁᒧᑦ ᖃᐅᔨᓴᖅᐸᑦᑕᕗᑦ ᓄᓇᓕᓐᓄᑦ ᐊᔾᔨᒌᓐᖏᑦᑐᓄᑦ.
ᓇᓗᓇᐃᔭᐃᓂᖅ
ᓄᓐᖑᐊᓂ ᐊᕐᕌᒎᑉ 2008, ᑲᓇᑕᒥ ᐱᓕᕆᔨᐅᔪᑦ ᖃᐅᔨᓴᕐᓂᒃᑯᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᑦ (ᑳᓐᑕᒃ) ᖁᕕᐊᒋᔭᖃᓕᓚᐅᕆᕗᑦ ᐅᓂᒃᑳᑦᓴᖃᕆᐊᑦᓴᖅ ᐃᓘᓐᓇᐸᓗᖏᑦ ᐋᖅᑭᓱᖅᓯᒪᔭᕗᑦ ᖃᐅᔨᓴᐅᑎᕗᑦ ᐊᐅᓚᔪᐃᓐᓇᐅᓕᓚᐅᕐᒪᑕ.  ᐊᕐᕌᒎᔪᖅ ᑕᐃᒪᐃᑐᐃᓐᓇᐸᓗᓚᐅᖅᑐᖅ ᐊᒻᒪᓗ ᓴᓇᕙᑦᑐᑕ ᑮᓇᐅᔭᑭᒧᑦ ᐊᖏᓪᓕᒋᐊᕆᔪᓐᓇᓚᐅᓐᖏᓇᑦᑕ ᐅᕝᕙᓘᓐᓃᑦ ᓴᓇᔭᕆᐊᓕᒻᒪᕆᓐᓂᑦ ᓴᓇᒍᓐᓇᕋᑕᓘᓐᓃᑦ ᖃᐅᔨᓴᐅᑎᖃᕐᕕᑎᓐᓂᑦ.  ᐊᕐᕌᒍᒥ ᐊᑲᐅᓐᖏᓕᐅᕈᑎᖃᓚᐅᕐᒥᔪᒍᑦ ᒪᕐᕉᓐᓂᒃ ᖃᐅᔨᓴᐅᑏᓐᓂᒃ ᐊᒻᒪᓗ ᓴᓇᒐᓱᐃᓐᓇᖅᑕᕋᓗᐊᕗᑦ.

ᓱᓕ ᐊᑐᐃᓐᓇᕈᐃᓇᓱᐊᖏᓐᓇᖅᑐᒍᑦ ᖃᐅᔨᓴᐅᑎᒥᓂᕐᓂᒃ ᐴᕐᓪ ᖃᐅᔨᓴᕐᕕᒻᒥᑦ ᐊᒻᒪᓗᑦᑕᐅᖅ ᖃᐅᔨᓴᐅᑎᓂᑦ ᐅᑭᐅᖅᑕᖅᑐᒥ ᖃᐅᔨᓵᒥᓂᕐᓂᒃ ᑎᑭᓵᑦᓴᒧᑦ, ᐊᒻᒪᓗ ᐅᐃᒍᑦᓴᒥᑦ ᑐᓴᕋᑦᓴᖃᕐᕕᑎᓐᓄᑦ ᐱᓕᕆᔾᔪᑎᒥᓂᕐᓂᒃ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᑎᓐᓄᑦ.  ᓱᓕ ᐅᖃᓕᒫᒐᓕᐅᖅᐸᒃᑲᓗᐊᖅᑐᒍᑦ ᐱᓕᕆᔾᔪᑎᐅᓐᖏᑦᑐᓂᑦ ᑐᓴᕋᑦᓴᖁᑎᑦᑎᓐᓂᑦ ᑎᑎᕋᕐᓯᒪᔪᖃᖅᑐᓂᑦ ᐊᔾᔨᒌᓐᖏᑦᑐᓂᑦ ᖃᐅᔨᓵᒥᓂᕐᓂᒃ ᐊᒻᒪᓗ ᖃᐅᔨᔭᐅᓯᒪᔪᓂᑦ ᑐᑭᓯᒋᐊᕈᑎᒥᑦ.

ᐃᓗᐊᓂ ᓯᓚᑎᑦᑎᓐᓄᑦ ᐱᓕᕆᔾᔪᑎᒋᕙᑦᑕᑦᑕ, ᐱᒋᐊᖅᑎᑦᓯᓚᐅᕐᒥᔪᒍᑦ ᓄᑖᒥᑦ ᐱᓕᕆᐊᑦᓴᒥᑦ ᑕᐃᔭᐅᔪᒥᑦ ᐃᓕᓐᓂᐊᖅᑎᑦ-ᖃᐅᔨᓴᖅᑎᑦ ᓯᓚᒥᑦ ᖃᐅᔨᓴᖅᑎᑦ ᑲᑐᔾᔨᖃᑎᒌᓐᓂᒃᑯᑦ.  ᐱᓕᕆᐊᑦᓴᐅᔪᖅ ᐊᑐᖅᑕᐅᓚᐅᖅᑐᖅ ᖃᕐᒪᕐᑕᓕᒃ ᐃᓕᓐᓂᐊᕐᕕᒻᒥ ᖃᐅᓱᐃᑦᑐᒥ, ᓄᓇᕗᑦ ᐊᒻᒪᓗ ᐱᑯᕆᖕ ᓯᓚᑦᑐᓴᕐᕕᒻᒥ ᓂᐅᒫᑲᑦᒥ, ᐋᓐᑎᐅᕆᐅ.  ᒪᕐᕈᐃᖑᓚᐅᖅᑐᑦ ᐃᓕᓐᓂᐊᖅᑎᒐᓚᐅᓪᓗᑎᒃ ᐱᓕᕆᓚᐅᖅᑐᑦ ᐊᒻᒪᓗ ᐱᓕᕆᐊᒥᓂᕐᒥᓂᒃ ᓇᒧᑐᐃᓐᓇᖅ ᓴᖅᑮᓪᓗᑎᒃ.  ᐊᑲᐅᓈᕈᑎᖃᓚᐅᕐᒥᔪᒍᑦ ᐊᑕᐅᓯᐊᕋᑕ ᑲᓇᑕᐅᑉ ᓂᒋᐊᓂ ᐃᓕᓐᓂᐊᖅᑎᓂᑦ ᐃᓕᓐᓂᐊᑎᑦᓯᓪᓗᑕ ᐱᓕᕆᐊᖑᕙᓪᓕᐊᔪᓂᑦ ᔫᕇᑲᒥ.CANDAC  The first is the legacy Ozone DIAL located at the PEARL Ridge Lab that dates back to the opening of the original Arctic Stratospheric Ozone Observatory and the second is the Arctic High Spectral Resolution Lidar (AHSRL) operated by CANDAC on behalf of the American National Oceanic and Atmospheric Administration (NOAA).  As of the writing of this report, we do still expect that the AHSRL will return to Eureka, pending the completion of its re-fit and stabilization of funding for PEARL.
ᓄᑖᑦ ᐱᓕᕆᔾᔪᑎᑦᓴᐃᑦ ᐋᖅᑭᓱᖅᑕᐅᓚᐅᖅᑐᑦ
ᕆᑦᔾ ᖃᐅᔨᓴᕐᕕᒃ
ᓄᑖᓂᑦ ᖃᐅᔨᓴᐅᑎᑦᓴᓂᑦ ᐋᖅᑭᑦᓯᓚᐅᓐᖏᑦᑐᑦ ᕆᑦᔾ ᖃᐅᔨᓴᕐᕕᒻᒥ ᒫᓐᓇᒃᑯᑦ.
ᐆᐳᓪ ᖃᐅᔨᓴᕐᕕᒃ
ᓄᑖᓂᑦ ᖃᐅᔨᓴᐅᑎᑦᓴᓂᑦ ᐋᖅᑭᑦᓯᓚᐅᓐᖏᑦᑐᑦ ᐆᐳᓪ ᖃᐅᔨᓴᕐᕕᒻᒥ ᒫᓐᓇᒃᑯᑦ.

ᓵᕙᐃᐅᕐ ᖃᐅᔨᓴᕐᕕᒃ
ᓄᑖᓂᑦ ᖃᐅᔨᓴᐅᑎᑦᓴᓂᑦ ᐋᖅᑭᑦᓯᓚᐅᓐᖏᑦᑐᑦ ᓵᕙᐃᐅᕐᒥ 2010-ᖑᑎᓪᓗᒍ, ᐊᓯᔾᔩᔪᖃᕋᓂᓗ ᑕᑯᑦᓴᓂᑦ.1
ᖃᐅᔨᓴᖅᑕᐅᕙᓪᓕᐊᔪᑦ
ᑲᓇᑕᐅᑉ ᐅᑭᐅᖅᑕᖅᑐᖓᓂᑦ ᐊᐃᔅ ᖃᐅᔨᓴᕐᓂᖅ 2011 ᐊᑐᖅᑕᐅᓚᐅᖅᑐᖅ ᕕᕝᕗᐊᕆ 20-ᒥᑦ ᐃᐳᓗ 6-ᒧᑦ ᐴᕐᓪ ᖃᐅᔨᓴᕐᕕᒻᒥ.  ᖃᐅᔨᓴᖅᑎᑦ ᐱᓯᒪᔪᑦ ᑐᕌᓐᑐᒥᑦ, ᑲᓇᑕᐅᑉ ᐊᕙᑎᓕᕆᔨᖏᓐᓂᑦ ᐊᒻᒪᓗ ᑳᓐᑕᒃᑯᑦ ᖃᐅᔨᓴᖅᑎᖏᓐᓂᑦ ᓄᐊᑦᓯᕙᓚᐅᖅᑐᑦ ᓯᓚᑐᐃᓐᓇᐅᑉ ᐃᓗᓕᖏᓐᓂᑦ ᖃᐅᔨᓵᑦᓴᓂᑦ ᐊᑐᖅᑐᑎᒃ 11-ᓂᑦ ᖃᐅᔨᓴᐅᑎᓂᑦ, ᐃᓚᖏᓪᓕ ᐋᖅᑭᑦᑕᐅᓯᒪᔪᑦ ᖃᐅᔨᓴᕐᕕᒻᒥ ᐊᒻᒪᓗ ᐃᓚᖏᑦ ᖃᐅᔨᓴᐅᑎᑦᓴᐃᑦ ᓇᑦᓴᖅᑕᐅᓯᒪᓚᐅᖅᑐᑦ ᖃᐅᔨᓴᕐᕕᒻᒧᑦ.  ᖃᐅᔨᓴᕐᓂᒃᑯᑦ ᖃᐅᔨᔭᐅᓯᒪᔪᑦ ᐊᑐᖅᑕᐅᓛᖅᑐᑦ ᖃᐅᔨᓵᒥᓂᕐᓂᒃ ᓇᓗᓇᐃᔭᐃᑎᐅᓗᑎᒃ ᖃᐅᔨᓵᒥᓂᕐᓄᑦ ᖃᖓᑦᑕᖅᑎᑕᐅᓯᒪᔪᒃᑯᑦ, ᓯᓚᐅᑉ ᐃᓗᓕᖏᓐᓂᑦ ᖃᐅᔨᓴᕐᓂᐅᔪᒥᑦ (ᐊᐃᔅ). ᖃᐅᔨᓴᖅᑕᐅᓯᒪᔪᑦ ᐅᑭᐅᖅᑕᖅᑐᒥ ᓯᕿᓐᓂᓕᖅᑎᓪᓗᒍ: ᔪᕇᑲᒥ ᓯᕿᓐᓂᖃᑦᑕᓕᖅᑎᓪᓗᒍ ᐊᒻᒪᓗ ᐃᒐᓚᐅᔭᖅ ᐃᓚᓐᖓᐸᓪᓕᐊᓕᖅᑎᓪᓗᒍ.  ᑎᓴᒪᐅᔪᖅᑑᓕᖅᑐᖅ ᐊᕐᕌᒍ ᐊᐃᔅᑯᑦ ᖃᐅᔨᓴᖅᐸᓕᖅᑎᓪᓗᒋᑦ ᖃᐅᔨᓴᕐᕕᐊᓂ ᐴᕐᓪ.
ᐅᖃᐅᓯᐅᓯᒪᒻᒪᑦ, ᐱᔾᔪᑕᐅᓪᓗᑎᒃ ᑮᓇᐅᔭᐃᑦ ᐱᑕᖃᓗᐊᕈᓐᓃᖅᑐᑦ, ᖃᐅᔨᓴᕐᓂᒃᑯᑦ ᐊᑐᓗᐊᖅᐸᓕᖅᑕᕗᑦ ᖃᐅᔨᓴᑐᐃᓐᓇᖅᑐᑕ ᓄᑖᓂᑦ ᐱᒋᐊᖅᑎᑦᓯᓚᐅᕋᑕ ᖃᐅᔨᓵᑦᓴᓂᑦ.  ᓱᓕ ᖃᐅᔨᓴᐃᓐᓇᖅᑐᒍᑦ. ᑭᓯᐊᓂᓕ, ᐊᓯᑦᑎᓐᓂᑦ ᖃᐅᔨᓴᖅᑎᓂᑦ ᐱᓕᕆᖃᑎᖃᖅᐸᑦᑐᑕ ᐊᖏᓗᐊᓐᖏᑦᑐᓂᑦ ᐊᖏᓪᓕᒋᐊᕆᓚᐅᕋᓗᐊᖅᑐᒍᑦ, ᓲᕐᓗ ᐅᓪᓗᕆᐊᓂᑦ ᖃᐅᔨᓴᖅᑎᑦ ᐋᖅᑭᑦᓯᒪᔪᑦ ᕿᓐᖑᑎᐸᐅᔭᒥᑦ ᔫᕇᑲᒥ.
ᐃᓚᖓᒍᓪᓕ, ᖃᐅᔨᓴᐅᑎᓕᒫᕗᑦ ᐱᓕᕆᔾᔪᑎᑦᓴᐅᖏᓐᓇᖅᑐᑦ ᑕᐃᒪᐃᒋᐊᖃᕋᒥᒃ ᐊᒻᒪᓗ ᖃᐅᔨᔭᐅᕙᑦᑐᑦ ᐅᓂᒃᑳᓕᐅᕈᑕᐅᕙᑦᑐᑎᒃ ᖃᐅᔨᓴᖅᑎᑦ ᐅᖃᓕᒫᒐᖏᓐᓄᑦ ᐊᒻᒪᓗᑦᑕᐅᖅ ᐅᓂᒃᑳᖑᕙᑦᑐᑎᒃ ᓇᒥᑐᐃᓐᓇᖅ ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥ ᑲᑎᒪᕕᔾᔪᐊᕐᕕᓐᓂ ᐊᒻᒪᓗ ᑲᑎᒪᐅᑎᓂ ᑐᑭᓯᒋᐊᕈᑎᓂ.
ᐱᓕᕆᕝᕕᐅᑉ ᓯᓚᑎᖏᓐᓂ ᖃᓄᐃᓕᐅᕈᑎᑦ
ᑕᐃᒪᐃᑉᐸᒃᑲᒥᒃ ᐊᕐᕌᒍᑕᒫᖅ, ᖃᐅᔨᓴᖅᑎᕗᑦ ᐃᓚᒋᔭᐅᓚᐅᕐᒥᔪᑦ ᐊᑕᐅᓯᐅᓐᖏᑦᑐᒥ ᐱᓕᕆᕝᕕᐅᑉ ᓯᓚᑎᖏᓐᓂ ᖃᓄᐃᓕᐅᖅᑕᓄᑦ ᓄᓇᕗᑦᒥ ᐊᒻᒪᓗ ᑲᓇᑕᐅᑉ ᓂᒋᐊᓂ.  ᐃᐳᓗ/ᒪᐃ, ᑎᓴᒪᐃᑦ ᑳᓐᑕᒃᑯᓐᓄᑦ ᐃᓚᒋᔭᐅᔪᑦ (ᒪᕐᕉᒃ ᐃᓕᓐᓂᐊᕐᕕᒻᒥ ᐱᔭᕇᖅᐸᓪᓕᐊᔫᒃ, ᐊᑕᐅᓯᖅ ᓱᓕ ᐃᓕᓐᓂᐊᖅᑐᖅ ᐊᒻᒪᓗ ᐱᓕᕆᕝᕕᐅᑉ ᓯᓚᑖᓄᑦ ᑐᑭᒧᐊᑦᑎᑦᓯᔨ)  ᐳᓛᕆᐊᓚᐅᖅᑐᑦ ᖃᕐᒪᕐᑕᓕᒃ ᐃᓕᓐᓂᐊᕐᕕᒻᒥᑦ ᖃᐅᓱᐃᑦᑐᒥ ᐋᖅᑭᑦᓱᐃᒋᐊᖅᑐᖅᑐᑎᒃ ᖃᐅᔨᓴᐅᑎᑦᓴᓂᑦ ᐊᑐᖅᑕᐅᔭᕆᐊᓕᓐᓂᑦ ᐃᓕᓐᓂᐊᖅᑎ − ᖃᐅᔨᓴᖅᑎᑦ ᓯᓚᒥᑦ ᖃᐅᔨᓴᖅᑎᑦ ᑲᑐᔾᔨᖃᑎᒌᓐᓂᒃᑯᑦ.  ᐃᓕᓐᓂᐊᖅᑎᑦ ᐃᓕᓐᓂᐊᖅᑎᑕᐅᓚᐅᖅᑐᑦ ᖃᓄᖅ ᖃᐅᔨᓴᐅᑎᑦ ᐊᑐᖅᑕᐅᒋᐊᖃᕐᒪᖔᑕ ᐊᒻᒪᓗ ᖃᓄᖅ ᓄᐊᑕᐅᒋᐊᖃᕐᒪᖔᑕ ᖃᐅᔨᓴᐅᑎᑦ.

ᐃᓚᒋᓪᓗᓂᒋᑦ ᐃᓕᓐᓂᐊᕐᕕᓐᓄᑦ ᐳᓚᕋᐅᑎᑦᓴᓄᑦ, ᑳᓐᑕᒃᑯᓐᓄᑦ ᑐᑭᒧᐊᑦᑎᑦᓯᔨᖓᑦ ᓴᓇᓯᒪᔪᖅ ᐊᑑᑎᖃᖅᑐᓄᑦ ᐃᓕᓐᓂᐊᕈᑎᑦᓴᓂᑦ ᐊᒻᒪᓗ ᖃᓄᐃᓕᐅᕈᑎᑦᓴᓂᑦ ᑲᓇᑕᒥ ᐃᓕᓴᐃᔨᓄᑦ ᐃᓕᓐᓂᐊᕈᑎᓄᑦ ᓱᓇᑐᐃᓐᓇᕐᓂᑦ ᖃᐅᔨᓴᕐᓂᕐᒧᑦ ᐃᓚᓕᐅᑎᒍᓐᓇᖅᑕᖏᓐᓂᑦ (ᒍᓚᐃ 1-ᒥᑦ 12-ᒧᑦ). ᐃᓕᓐᓂᐊᕈᑎᑦᓴᐃᑦ ᐃᓗᓕᖏᑦ ᐃᓱᒪᕐᓴᕐᓯᐅᕈᑎᖃᕐᓯᒪᔪᑦ ᐊᑐᖅᑕᐅᕙᑦᑐᑦ ᖃᐅᔨᓴᐅᑎᒍᑦ ᒪᓕᑦᑐᒋᑦ ᓄᓇᓕᖃᕐᕕᓐᓂ ᐃᓕᓐᓂᐊᕈᑎᐅᕙᑦᑐᑦ ᑲᓇᑕᒥ, ᐊᒻᒪᓗ ᐃᓚᓕᐅᔾᔭᐅᓕᖅᐸᑦᑐᑎᒃ ᐅᑭᐅᖅᑕᖅᑐᒥ ᓯᓚᒥᑦ ᖃᐅᔨᓴᐅᑎᒥᓂᐅᔪᑦ ᑐᓴᕈᒥᓇᓕᖅᑎᑕᐅᓪᓗᑎᒃ ᐊᒻᒪᓗ ᑐᑭᖃᑦᓯᐊᓕᖅᑎᑕᐅᓪᓗᑎᒃ.  ᐃᓕᓐᓂᐊᕈᑎᓄᑦ ᐃᓚᒋᔭᐅᕙᑦᑐᑦ ᐃᒐᓚᐅᔭᐅᑉ ᓄᖑᑉᐸᓪᓕᐊᓂᕆᕙᑦᑕᖓᓂᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓂᑦ, ᓯᓚᐅᑉ ᓱᕈᑦᑕᐅᕙᓪᓕᐊᓂᖓᓂᑦ, ᐊᒻᒪᓗ ᓯᓚᐅᑉ ᖃᓄᐃᒍᑎᒋᕙᑦᑕᖏᓐᓂᑦ.  ᐃᓕᓐᓂᐊᕈᑎᑦᓴᐃᑦ ᐊᒻᒪᓗ ᐃᓕᓐᓂᐊᖅᑎᓄᑦ ᖃᓄᐃᓕᐅᕈᑎᑦᓴᐃᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᖃᕆᑕᐅᔭᑎᒍᑦ ᑐᑭᓯᒋᐊᕐᕕᑎᓐᓂ ᐃᓚᒋᔭᐅᓕᕐᓯᒪᔪᓄᑦ ᐅᑭᐅᖅᑕᖅᑐᒥ ᐱᓕᕆᐊᑦᓴᐅᓚᐅᖅᑐᒧᑦ ᐊᕐᕌᒍᖃᖅᑎᓪᓗᒋᑦ.

ᒪᐃᖑᑎᓪᓗᒍ, ᑐᕌᓐᑐᒥ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᓂᑦ ᑕᑯᑦᓴᐅᑎᑦᓯᑎᓪᓗᒋᑦ ᑳᓐᑐᒃᑯᑦ ᑐᑭᓯᒋᐊᕐᕕᒻᒥ ᐱᑕᖃᓚᐅᕐᒥᔪᑦ, ᓱᓇᑐᐃᓐᓇᕐᓂᑦ ᖃᐅᔨᓴᐅᑎᓂᑦ ᐱᓕᕆᐊᑦᓴᒥ ᓯᓚᑦᑐᓴᕐᕕᔾᔪᐊᖓᓂ ᑐᕌᓐᑑᑉ.  ᑕᑯᑦᓴᐅᑎᓚᐅᖅᑕᕗᑦ ᑐᑭᓯᒋᐊᕈᑎᑦ ᑳᓐᑕᒃᑯᓐᓂᑦ ᐊᒻᒪᓗ ᐴᕐᓪᑯᓐᓂᑦ, ᐅᖃᓕᒫᒐᐃᑦ, ᐊᒻᒪᓗ ᓂᐱᑎᒋᐊᓕᑦ ᐸᐃᑉᐹᑦ.  ᑳᓐᑕᒃᑯᑦ ᖃᐅᔨᓴᖅᑎᖏᑦ ᑕᑯᑦᓴᐅᑎᑦᓯᓚᐅᖅᑐᑦ ᓄᕗᔭᓂᑦ ᐊᓕᒍᕐᒦᑦᑐᓂᑦ, ᕿᓐᖑᓵᖅᑎᑦᓯᓪᓗᑎᒃ ᓯᓚᑐᐃᓐᓇᕐᒦᑦᑐᓂᑦ ᓱᑲᐅᔭᓂᑦ ᐊᒻᒪᓗ ᑳᑎᓴᓐ ᖃᐅᔨᓴᐅᑎᖏᓐᓂᑦ ᐊᑐᖅᑐᑎᒃ ᐃᒫᓅᕈᑎᓂᑦ ᐃᓕᓐᓂᐊᑎᑦᓯᓪᓗᑎᒃ, ᐊᒻᒪᓗ ᑕᑯᑦᓴᐅᑎᑦᓯᓪᓗᑎᒃ ᐅᑭᐅᖅᑕᖅᑐᒥ ᐊᓃᖅᑐᖅᓯᐅᑎᓂᑦ.

ᓱᓕ ᑎᑎᕋᖅᐸᑦᑕᕗᑦ ᑐᓴᕋᑦᓴᓕᐊᕆᕙᑦᑕᕗᑦ, ᓇᒧᑐᐃᓐᓇᑦᓯᐊᖅ ᐊᒥᓲᓂᕐᓴᓂᑦ ᑐᓴᖅᑎᑦᓯᕙᓕᖅᑐᒍᑦ.

ᖃᕆᑕᐅᔭᒃᑯᑦ ᑐᑭᓯᒋᐊᕐᕕᕗᑦ ᐅᕙᓃᑦᑐᖅ http://www.candac.ca.

ᐱᓗᐊᕐᓂᖏᑦ ᐸᕐᓇᐅᑎᑦᑕ 2012-ᒧᑦ


ᑕᕝᕘᓇᓕ, ᒪᕐᕈᐃᓕᖓᔪᓂᑦ ᐸᕐᓇᐅᑎᓕᐅᖅᑐᒍᑦ; ᐊᐃᑉᐸᖓ ᑲᔪᓯᑐᐃᓐᓇᕐᓗᑕ ᐊᐅᓚᔾᔪᓯᖅᑎᓐᓂ ᐊᒻᒪᓗ ᐊᐃᑉᐸᖓ ᐸᕐᓇᐅᑎᓕᐅᖅᑐᑕ ᐱᓕᕆᕝᕕᕗᑦ ᒪᑐᒋᐊᖃᓯᑦᑕᓂᖅᐸᑦ ᐱᓕᕆᐊᑦᓴᐅᒐᔭᖅᑐᓂᑦ.  ᐅᓂᒃᑳᓕᐊᕋ ᑎᑎᕋᖅᐸᓪᓕᐊᓪᓗᒍ ᓇᓗᓇᖅᑐᖅ ᐴᕐᓪ ᖃᐅᔨᓴᕐᕕᒻᒥᐅᑕᐃᑦ ᑮᓇᐅᔭᓂᑦ ᐱᓕᕆᔾᔪᑎᑦᓴᓂᑦ ᐱᑎᑕᐅᓂᐊᕋᓗᐊᕐᒪᖔᑕ.  2009-ᒥ ᐃᓱᓕᓚᐅᖅᑎᓪᓗᒋᑦ ᐅᑭᐅᖅᑕᖅᑑᑉ ᐊᕐᕌᒍᖓᓂ ᖃᐅᔨᓴᐅᑎᑦᓴᐃᑦ, ᑕᐃᒃᑯᐊ ᐱᓕᕆᔾᔪᑎᒋᕙᓚᐅᖅᑕᕗᑦ ᐃᓱᓕᓚᐅᕐᒪᑕ ᐊᒻᒪᓗ ᐊᓯᖏᑦ ᑮᓇᐅᔭᖃᐅᑎᒋᕙᓚᐅᖅᑕᕗᑦ, ᓲᕐᓗ ᑲᓇᑕᒥ ᑐᓐᖓᕕᕐᔪᐊᖅ ᓯᓚᒥᑦ ᖃᐅᔨᓴᕐᓂᕐᒧᑦ ᐊᑐᖅᑐᑦᓴᓂᑦ ᐱᓕᕆᐊᑦᓴᖃᖅᑎᑦᓯᕙᑦᑐᑦ, ᒫᕐᓯ ᐅᖓᑖᓂ ᐱᓕᕆᔾᔪᑎᑦᓴᓂᑦ ᐱᕕᑦᓴᐅᔪᓐᓃᓛᓕᖅᑐᑦ.  ᒫᓐᓇᐅᔪᖅ ᑲᓇᑕᒥ ᐱᓕᕆᔾᔪᑎᑦᓴᖅᑕᖃᕈᓐᓃᖅᑐᖅ ᒪᑭᒪᐅᑎᑦᓴᓂᑦ ᐱᓕᕆᕝᕕᒻᒥᑦ ᖃᐅᔨᓴᕐᕕᒻᒧᑦ ᐊᑐᖅᑐᑦᓴᓂᑦ ᓯᓚᑖᓃᑦᑐᓂᑦ ᒐᕙᒪᓕᕆᔨᑦ ᐱᓕᕆᕝᕕᖏᑕ.

ᑳᓐᑐᒃᑯᑦ ᓱᓕ ᐱᓕᕆᔪᒻᒪᕆᐅᕗᑦ ᑲᑎᕐᓱᐃᓇᓱᐊᖅᑐᑎᒃ ᑮᓇᐅᔭᓂᑦ ᐊᑐᖅᑐᑦᓴᓂᑦ ᐅᖓᑖᓄᑦ 2012. ᐃᓚᒋᓪᓗᓂᐅᒃ ᐱᓇᓱᐊᕈᑎᑦᓴᓯᐅᕐᓂᖅ ᑲᔪᓯᒋᐊᕈᑎᑦᓴᓂᑦ ᐅᑭᐅᖅᑕᖅᑐᒥ ᖃᐅᔨᓴᐅᑎᓂᑦ, ᖃᐅᔨᓴᖅᑎᑦ ᑳᓐᑐᒃᑯᓐᓂ ᐊᒻᒪᓗ ᐴᕐᓪᑯᓐᓂ ᐱᓕᕆᖃᑎᒌᑦᑐᑦ ᑐᑦᓯᕋᐅᑎᓕᐅᖅᑐᑎᒃ ᐱᓕᕆᔾᔪᑎᑦᓴᓂᑦ ᑐᓐᖓᕕᓐᓄᑦ ᐱᓕᕆᑦᓯᐊᓂᕐᒪᕆᒻᒧᑦ ᑐᕌᖓᔪᓂᑦ (NCE) ᑕᐃᔭᐅᓂᖃᖅᑎᑦᑐᒋᑦ ᑲᓇᑕᒥ ᐅᑭᐅᖅᑕᖅᑐᒥ ᖃᐅᔨᓴᖅᑎᑦ ᑲᑐᔾᔨᖃᑎᒌᑦ (CAPSNet).
ᑖᒃᑯᐊᓕ ᖃᑐᔾᔨᖃᑎᒌᖑᔪᑦ ᓴᐳᒻᒥᑦᓯᔾᔪᑎᐅᓂᐊᖅᑐᑦ ᐃᓘᓐᓇᐸᓗᖏᓐᓄᑦ ᖃᐅᔨᓴᐅᑎᓄᑦ ᐴᕐᓪᒥ. ᑲᑐᔾᔨᖃᑎᒌᖑᔪᑦ ᑕᑯᓐᓇᓐᖑᐊᒐᖓᑦ ᐃᒪᐃᓕᖓᔪᑦ:

“ᑲᓇᑕᒥ ᐅᑭᐅᖅᑕᖅᑐᒥ ᓱᓇᑐᐃᓐᓇᕐᓂᑦ ᖃᐅᔨᓴᖅᑎᑦ (CAPSNet) ᖃᐅᔨᓴᓪᓗᐊᐸᓐᓂᐊᖅᑐᑦ ᖃᓄᐃᑦᑑᓕᕐᓂᖓᓂᑦ ᑲᓇᑕᐅᑉ ᐅᑭᐅᖅᑕᖅᑐᖓ ᖁᑦᓯᑦᑑᑉ ᐊᒻᒪᓗ ᐱᓗᐊᖅᑐᒥ ᐅᑭᐅᖅᑕᖅᑐᒥ ᐊᕐᕌᒎᑉ ᐃᓗᓕᒫᖓᓂ ᖃᐅᔨᓴᖅᐸᓂᐊᖅᑐᑦ ᐊᒻᒪᓗ ᐅᑭᐅᖅᑕᖅᑐᒥ ᐅᓐᓄᐊᖑᑎᓪᓗᒍ.  ᑲᓇᑕᐅᑉ ᓄᑖᖑᔪᑦ ᐊᑦᓱᕉᑎᑦᓴᖏᑦ ᓴᖅᑮᓯᒪᐅᑎᐅᒻᒪᑕ ᐊᕐᕌᒍᓕᒫᒥ ᓱᓇᑐᐃᓐᓇᑦᓯᐊᓂᑦ ᖃᐅᔨᓴᕆᐊᖃᓕᖅᑐᑎᒃ ᖁᑦᓯᑦᑐᒥᑦ ᐅᑭᐅᖅᑕᖅᑐᒥᑦ, ᐊᕐᕌᒎᑉ ᐃᓚᐃᓐᓇᕆᓐᖏᑕᖓᓂᑦ.  ᐱᔭᕇᖅᑕᐅᔪᒪᔪᑦ ᐊᒻᒪᓗ ᐱᓕᕆᕝᕕᑦᓴᐃᑦ ᓇᓗᓇᐃᔭᖅᑕᐅᓯᒪᓕᖅᑐᑦ ᓴᖅᑮᒍᓐᓇᖅᑐᑦ ᐋᖅᑭᒍᑎᑦᓴᓂᑦ ᐊᑲᐅᓐᖏᓕᐅᕈᑎᓄᑦ ᓵᓐᖓᔭᖅᑎᓐᓄᑦ ᐅᓪᓗᒥ ᐊᒻᒪᓗ ᖃᓄᐃᒍᑎᑦᓴᐅᒐᔭᓐᖑᐊᖅᑐᓂᑦ ᓯᕗᓂᑦᑎᓐᓂ ᑭᓐᖑᒪᔭᐅᒐᔭᖅᑐᓂᑦ.”  ᑲᑐᔾᔨᖃᑎᒌᑦ ᖃᐅᔨᓴᐅᑎᒋᕙᑦᑕᖏᑦ ᑕᓪᓕᒪᐃᓕᖓᑎᑕᐅᒻᒪᑕ: ᐅᑭᐅᖅᑕᖅᑐᒥ ᐅᐸᓗᖓᐃᔭᐅᑎᑦ ᑕᑯᓐᓇᐸᑦᑐᑦ ᐅᑭᐅᖅᑕᖅᑐᒥ ᖃᓄᐃᓕᖓᓂᐅᔪᒥᑦ ᒫᓐᓇ ᐊᒻᒪᓗ ᐋᖅᑭᑦᓱᐃᓇᓱᐊᕈᑎᒋᓕᖅᐸᑦᑐᒋᑦ ᐊᑐᖅᑐᒋᑦ ᓇᓚᐅᑦᑖᕈᑎᒋᔪᓐᓇᖅᑕᕗᑦ.  ᐅᑭᐅᖅᑕᖅᑐᒥ ᐊᑦᑐᐃᖃᑎᒌᑉᐸᑦᑐᑦ ᑕᑯᓐᓇᓂᕐᓴᐅᕙᑦᑐᑦ ᐊᑕᐅᓯᐅᓂᕐᓴᓄᑦ ᑐᕌᖓᕙᑦᑐᓂᑦ ᖃᓄᖅ ᐊᔾᔨᒌᓐᖏᔾᔪᑎᖃᕐᓂᖏᓐᓂᑦ ᓂᓚᐃᑦ, ᐊᐳᑎᑦ, ᐃᒪᐃᑦ, ᓄᓇᐃᑦ ᐊᒻᒪᓗ ᓯᓚᑐᐃᓐᓇᖅ ᐊᑦᑐᐃᖃᑎᒌᑉᐸᒻᒪᖔᑕ.  ᐅᑭᐅᖅᑕᖅᑐᒥ ᐊᑦᑐᐊᖃᑎᒌᑦ ᐃᓱᒫᓘᑎᖃᖅᐸᑦᑐᑦ ᖃᓄᖅ ᐊᑦᑐᐃᓂᖃᖅᐸᒻᒪᖔᖅ ᐅᑭᐅᖅᑕᖅᑐᖅ ᓄᓇᕐᔪᐊᕐᒥᐅᑕᓄᑦ ᓇᒥᑐᐃᓐᓇᖅ ᐊᒻᒪᓗ ᖃᓄᖅ ᐊᑦᑐᖅᑕᐅᕙᒻᒪᖔᑕ ᓄᓇᕐᔪᐊᕐᒥᐅᑕᕐᓄᑦ. ᐅᑭᐅᖅᑕᖅᑐᒥ ᐅᓐᓄᒃᑯᑦ ᑕᐃᔭᑦ ᖃᐅᔨᓴᕐᓂᕐᓴᐅᕙᑦᑐᑦ ᓯᕿᓂᖅ ᓂᐱᓯᒪᓕᖅᑎᓪᓗᒍ.  ᑖᒃᑯᓄᖓ ᑎᓴᒪᓂᑦ ᑐᓐᖓᕕᖃᖅᑐᓂ ᑕᓪᓕᒪᖓᑕ ᐱᓕᕆᔾᔪᑎᖓ ᑕᐃᔭᐅᔪᖅ ᑐᓴᐅᒪᐅᑎᓕᕆᓂᖅ, ᑲᑐᔾᔨᖃᑎᒌᓐᓂᖅ ᐊᒻᒪᓗ ᓄᓇᓖᑦ ᐋᖅᑭᑦᑕᐅᓯᒪᓪᓗᓂ ᐊᐅᓚᑦᓯᔾᔪᑎᒍᑦ ᐊᑐᖅᑕᐅᔪᒪᓪᓗᑎᒃ ᐱᓕᕆᖃᑎᒌᓐᓂᕆᕙᑦᑕᖏᓐᓂᑦ ᖃᐅᔨᓴᖅᑎᑦ ᐊᒻᒪᓗ ᓄᓇᕐᔪᐊᕐᒥᐅᑕᐃᑦ. ᑖᒃᑯᓄᖓ ᐃᓚᒋᔭᐅᓪᓗᑎᒃ ᑕᓪᓕᒪᓄᑦ ᐱᓕᕆᔾᔪᑎᓄᑦ, ᑎᓴᒪᐃᑦ ᐱᖁᑎᓪᓗᐊᑕᐃᑦ ᑐᑭᑖᕈᑕᐅᓯᒪᔪᑦ: ᐴᕐᓪ, ᒫᕐᔅ (ᒪᒋᐅᓪ ᓯᓚᑦᑐᓴᕐᕕᔾᔪᐊᑉ ᖃᐅᔨᓴᕐᕕᖓ ᐅᒥᖕᒪᑦ ᓄᓈᑕ ᕿᑭᖅᑕᖓᓂ), ᖃᖓᑕᓲᑦ ᐊᒻᒪᓗ ᓄᓇᐅᑉ ᒪᓂᕋᓐᓂᖓᓂᑦ ᓄᓇᓐᖑᐊᓕᐅᕈᑎ.

ᑐᑦᓯᕋᐅᑎ ᑐᓂᔭᐅᓯᒪᓕᖅᑐᖅ ᐊᒻᒪᓗ ᓂᕆᐅᒋᔭᐅᔫᒐᓗᐊᑦ ᐃᓱᒪᓕᐅᕆᔾᔪᑎᒍᑦ ᐋᖅᑭᑦᑕᐅᒐᔭᕐᒪᑦ ᑮᓇᐅᔭᓂᑦ ᐱᓕᕆᔾᔪᑎᑖᕋᔭᕐᒪᖔᑦᑕ 2011 ᓄᖑᓚᐅᖏᓐᓂᖓᓂ.

ᐱᔪᓐᓇᓂᓐᖏᒃᑯᑕ ᑮᓇᐅᔭᓂᑦ ᐱᓕᕆᔾᔪᑎᑦᓴᓂᑦ, ᖃᐅᔨᓴᐅᑎᑦ ᐲᔭᕆᐊᖃᕋᔭᖅᑕᕗᑦ ᐊᒻᒪᓗ ᒪᑐᕙᓪᓕᐊᓕᕐᓗᒍ ᐴᕐᓪᒥ ᖃᐅᔨᓴᕐᕕᑦ ᑲᒪᒋᔭᕆᐊᖃᕋᑦᑎᒍ.  ᐲᔭᕆᐊᖃᕋᔭᖅᑐᑦ ᐊᐅᔭᖅᐸᓪᓕᐊᓕᖅᐸᑦ 2012-ᒥ.

ᐊᐃᔅ ᐱᓕᕆᔨᑦ ᐴᕐᓪ ᐅᑎᓛᕐᓂᐊᖅᑐᑦ 9-ᖓᓂᑦ ᑲᓇᑕᒥ ᐅᑭᐅᖅᑕᖅᑐᒥ ᐊᐃᔅᑯᑦ ᖃᐅᔨᓴᖅᑎᖏᑦ ᖃᐅᔨᓴᕆᐊᖅᑐᕐᓗᑎᒃ 2012 ᐱᒋᐊᕋᑖᖓᓂ.  ᖃᖓᐅᓂᖓ ᑕᐃᒪᐃᓪᓗᐊᐸᓗᑐᐃᓐᓇᓛᖅᑐᖅ ᐊᕐᕌᒍᓂ ᐅᐸᕝᕕᒋᕙᑦᑕᖏᓐᓂ ᐊᒻᒪᓗ ᖃᐅᔨᓴᖅᐸᓂᐊᖅᑕᕗᑦ ᓱᓕ ᖃᐅᔨᓴᐅᑎᒥᓂᑦ ᐊᐃᔅᑯᓐᓂᑦ ᐅᑭᐅᒃᑯᑦ ᓯᕿᓐᓂᓕᕋᐃᒻᒪᑦ.

ᑕᕝᕙᑐᐊᑦ ᒫᓐᓇᒃᑯᑦ ᐸᕐᓇᐅᑎᐅᔪᑦ ᐊᔾᔨᐅᖏᑦᑐᑦ.   In the time period between now and the possible commencement of subsequent funding, PEARL operations will be somewhat decreased and focused on the operation and support of the more automated instruments and for the first time since our inception may include a time period during which no CANDAC personnel are on site at Eureka.  We expect to ramp up to full operation for the 2012 sunrise campaign.  The process will begin with the ᑲᔪᓯᓂᐊᕐᓂᖅᐸᑦ ᐅᑭᐅᖅᑕᖅᑐᒥ ᖃᐅᔨᓴᖅᑎᑦ ᐱᓇᓱᐊᖅᑕᖏᑦ ᐱᓕᕆᔾᔪᑎᑦᓴᐃᑦ, ᖃᐅᔨᓴᕈᒪᔪᓂᑦ ᑐᑦᓯᕋᐅᑎᓕᐅᖁᔨᓛᖅᑐᒍᑦ ᔫᕇᑲᒥ ᐊᒻᒪᓗ ᐴᕐᓪᒥ ᖃᐅᔨᓴᐅᑎᑦᓴᓂᑦ ᑭᓯᐊᓂ ᓂᕆᐅᓐᖏᓯᐊᖅᑐᒍᑦ ᐱᓕᕆᐊᑦᓴᓂᑦ ᓄᑖᓂᑦ ᑭᓯᐊᓂ 2012 ᐊᑐᖅᑕᐅᑦᓴᓕᖅᐸᑦ ᐅᕝᕙᓘᓐᓃᑦ 2013 ᐱᒋᐊᕋᑖᖅᑎᓪᓗᒍ.  ᐃᓛᒃ, ᓂᕆᐅᑐᐃᓐᓇᖅᑐᒍᑦ ᐊᐅᓚᑐᐃᓐᓇᕐᓂᐊᕆᐊᑦᓴᖅ 2012-ᒥ ᐊᐅᓚᑦᓯᔾᔪᑎᑦᓴᓂᑦ ᑮᓇᐅᔭᖅᑕᖃᖅᐸᑦ, ᑕᐃᒪᐃᑐᐃᓐᓇᕐᓗᑎᒃ ᖃᐅᔨᓴᕐᓂᒃᑯᑦ ᐊᑐᖅᐸᑦᑕᕗᑦ, ᓂᕆᐅᒋᔭᖃᖅᑐᑦᓴᐅᒐᓗᐊᖅᑐᑕ ᓴᓇᔭᑦᓴᓂᑦ ᐋᖅᑭᒋᐊᕆᐊᓕᓐᓂᓪᓘᓐᓃᑦ ᐊᑐᖅᑕᐅᓚᐅᖅᑎᓪᓗᒋᑦ ᖃᐅᔨᓴᐅᑎᑦ ᐊᕐᕌᒍᒥᑦ ᐊᑕᐅᓯᕐᒥᑦ ᐃᓚᓐᖓᕐᓯᒪᒐᓗᐊᕐᓗᑎᒃ ᐱᓕᕆᔾᔪᑎᕗᑦ.

ᐃᓛᒃ, ᑮᓇᐅᔭᓂᑦ ᐱᓕᕆᔾᔪᑎᑖᕐᓂᕈᑦᑕ, ᑳᓐᑕᒃᑯᑎᒍᑦ ᓱᓕ ᑲᔪᓯᓂᐊᕈᒪᑐᐃᓐᓇᖅᑐᒍᑦ ᐱᓕᕆᐊᑦᑎᓐᓂᑦ ᐱᓕᕆᕝᕕᑦᑕ ᓯᓚᑖᓂ ᐅᐸᑉᐸᓪᓗᒋᑦ ᓄᓇᓕᕐᒥᐅᑕᐃᑦ ᐱᓗᐊᖅᑐᒥ ᐃᓕᓐᓂᐊᕐᕕᓐᓄᑦ ᐅᐸᑉᐸᓪᓗᑕ.  ᑲᓇᑕᐅᑉ ᓂᒋᐊᓂ ᐃᓕᓐᓂᐊᕐᕕᓐᓅᓛᖃᑦᑕᕈᒪᔪᒍᑦ ᐃᓕᓐᓂᐊᑎᑦᓯᒋᐊᖅᑐᐸᓪᓗᑕ ᐃᓕᓐᓂᐊᖅᑎᓂᑦ ᐅᑭᐅᖅᑕᖅᑐᒥᑦ ᐊᒻᒪᓗ ᐱᒻᒪᕆᐅᕙᓐᓂᖏᓐᓂᑦ ᖃᓄᖅ ᐱᓕᕆᐊᕆᕙᑦᑕᕗᑦ ᐅᑭᐅᖅᑕᖅᑐᒥ.

ᐱᔭᕇᕈᑎᑦ ᐅᖃᐅᑎᑦᓴᐃᑦ
ᑕᐃᒫᒃ ᐃᓱᒪᓇᓚᐅᕐᒪᑦ, 2011-ᒥ ᖃᓄᐃᓕᐅᓗᐊᓚᐅᓐᖏᑦᑐᒍᑦ ᐊᒻᒪᓗ ᐱᓕᕆᑐᐃᓐᓇᖅᑐᑕ ᐱᐅᓯᕗᑦ ᐊᑐᖅᑐᒍ ᑳᓐᑕᒃ ᐊᒻᒪᓗ ᐴᕐᓪ ᖃᐅᔨᓴᕐᕖᓐᓂ.  ᐱᓕᕆᓯᒪᔪᒻᒪᕆᐅᔪᒍᑦ ᐱᐅᓯᑎᒋᐊᕐᓯᒪᓪᓗᒋᑦ ᐊᐅᓚᓂᕗᑦ ᔫᕇᑲᒥ.  ᒫᓐᓇᐅᔪᕐᓕ, ᓱᓇᒃᑯᑖᖃᐅᑦᓯᐊᖅᑐᒍᑦ ᐱᓕᕆᔾᔪᑎᑦᓴᑎᒍᑦ ᖃᐅᔨᓴᐅᑎᕗᓐᓂᑦ ᐊᒻᒪᓗ ᐊᓯᖏᓐᓂᑦ ᖃᐅᔨᓴᖅᐸᑦᑐᓂᑦ ᐱᕚᓪᓕᑐᐃᓐᓇᕆᐊᓕᓐᓂᑦ ᐱᓕᕆᕝᕕᑎᒍᑦ.  ᖃᐅᔨᓵᒥᓂᖅᐳᑦ ᐊᑐᖅᑕᐅᕙᓕᖅᑐᑦ ᖃᐅᔨᓴᖅᑎᓄᑦ ᓄᓇᕐᔪᐊᕐᒥᐅᑕᓄᑦ ᓇᒥᑐᐃᓐᓇᖅ ᐊᒻᒪᓗ ᐃᑲᔫᑕᐅᕙᓕᖅᑐᑎᒃ ᑐᑭᓯᔾᔪᑎᒻᒪᕆᐅᕙᓕᖅᑐᑎᒃ ᐅᑭᐅᖅᑕᖅᑑᑉ ᓯᓚᖓᓂᑦ.  ᐱᓕᕆᕝᕕᑦᑕ ᓯᓚᑖᓄᑦ ᐱᓕᕆᐊᕆᕙᑦᑕᕗᑦ ᓱᓕ ᐃᓕᓐᓂᐊᑎᑦᓯᔾᔪᑎᒋᓇᓱᐊᖅᑐᒋᑦ ᑭᖑᓕᕆᓛᖅᑕᕗᑦ ᑲᓇᑕᒥᐅᑕᐃᑦ.  ᑳᓐᑕᒃᑯᑦ ᐱᓕᕆᔨᖏᑦ ᐱᓕᕆᔪᒻᒪᕆᐅᕗᑦ ᖃᐅᔨᓴᕐᓂᕆᕙᑦᑕᕗᑦ ᓯᕗᓂᑦᑎᓐᓄᑦ ᑲᔪᓯᔭᐅᖁᓪᓗᒋᑦ.

